
SHAFFOF FERROMAGNETIKLAR VA ULARNI QO’LLASH

Yo’ldosheva Nilufar Baxtiyorovna
BuxDU fizika kafedrasi o’qituvchisi

Ferromagnetik moddalami elektrotexnika, radiotexnika va elektronikadagi 

ahamiyati qanchalik katta ekanligi barchaga ma’lum. Shaffof ferromagnit moddalarni 

kashf etilishi juda katta amaliy imkoniyatlarni paydo qildi. Bunday moddalardan 

foydalanib, yorug’likni boshqarish mumkin, lazer nurlanishini modulyatsiyalash, optik 

ventillar va boshqa ko’pgina katta amaliy ahamiyatga ega bo’lgan qurilmalar 

tayyorlash mumkin. Bunday qurilmalar hozirgi kunda juda ko’plab asbob uskunalarda 

va priborlarda qo’llanilmoqda.

Shaffof ferromagnetiklarni imkoniyatlaridan yanada kengroq foydalanish va 

yangi xususiyatlarini aniqlash maqsadida bunday moddalarni ham nazariy, ham amaliy 

chuqur va keng tadqiq etish talab etiladi. Buning uchun toza monokristall shaffof 

ferromagnetiklarning fizikaviy tadqiqotlar uchun muhim hisoblanadi, chunki ularni 

optik spektrlarini o’rganish va ulardagi nodir yer va o’tuvchan metallar kristall 

panjaralaridagi ionlarning energetik sathlarini aniqlash, kristallarni ichki elektr 

matdonini, spin-orbital va almashinuv o’zaro ta’sir va boshqa kattaliklarni o’rganish 

mumkin [1-2].

Mazkur moddalarni optik xossalarini o’rganishda ulardagi yorug’likni yutilish 

mexanizmini keltirish kerak. 1.1-rasmda ferit-granatlar va ortoferritlarda yutilish

energiya mexanizmi va sohalari keltirilgan.

1.1-rasm. Ferrit-granat va ortoferritlarda energiyaning yutilish mexanizmi.

Ushbu rasmda ferrit-granat va ortoferritlar uchun juda muhim mexanizmlar 

sxemasi 104 dan 1 mm gacha bo’lgan to’lqin uzunliklarning energiyalar sohalarida 

keltirilgan.[3,4] Uzun to’lqin uzunliklar sohasida yutilish mexanizmi yaqin sathlar 

orasidagi atomli o’tishlar bilan shartlangan. Mazkur o’tishlar asosiy sathlarni elektr va 

magnit maydonlari ta’sirida, xususan magnitli panjara ostilari orasidagi almashinuv 

o’zaro ta’sirida yuzaga keluvchi bo’linish natijasida sodir bo’ladi. Uzoq infraqizil 

sohada yutilish asosan fonon spektrining optik tarmog’i chastotalarida panjara 

tebranishlari bilan aniqlanadi. Spektrning yaqin infraqizil sohasida va ko’rish qismida 

molekulyar sathlar orasida atomli o’tishlar rol o’ynay boshlaydi. Ushbu spektr 

diapozonida shaffoflik intervali yoki “derazasi” kuzatilishi mumkin, ularning holati 

atomlar va molekulalar taqsimotiga bog’liq bo’ladi. Oxiri oqibat, spektrning ko’rish va 

ultrabinafsha qismlarida turli qo’shni ionlar sathlari orasidagi elektronlarning o’tishi 

natijasida vujudga keladigan kuchli yutilish sodir bo’ladi. Masalan, metal va kislorod 

ionlari.

1.2-rasm. Ferriit-granatlarda (punktir) va ortoferritlarda (uzluksiz chiziq) yutilish 

koeffitsientining to’lqin uzunligiga bog’lanishi.

1.2-rasmda ittriyli ferrit-granat Y3Fe5Ol2 va kuchsiz ferromagnetik ortoferrit YFeO3 lar 

yutilish koeffitsientlarining chastotaga bog’lanishi keltirilgan. Ferrit-granatlar 

infraqizil diapazonda shaffoflik oralig’iga ega bo’ladi, biroq spektrning ko’rish 

qismida atomli o’tishlardan katta sonli yutilish oralig’i bo’lganligi sababli ushbu 

shaffoflik juda kuchli pasayadi. Ortoferrit YFeO3 da shaffoflik oralig’i spektrning 

infraqizil sohasida ham va ko’rish sohasida ham kuzatiladi. Shaffof magnit 

materiallarning fan va texnikadagi ahamiyatini e’tiborga olsak, mazkur yo’nalish 

fizikaning dolzarb yo’nalishlaridan ekanligi yaqqol namoyon bo’ladi.

1.Niyazov L.N., Djuraev D.R. Investigation of influence of the magnetic structure 

rebuilding on the magneto optical anisotropy of a single crystal Fe2O3:Ga/ 

International Conference "Recent Trends in Nanomagnetism, Spintronics and their 

Applications" (RTNSA 2015) -  Palacio Barrena, Ordizia, Spain: 2015, R. 81

Foydalanilgan adabiyotlar ro’yxati:

